
Azərbaycan Respublikası Nazirlər Kabinetinin Qərarı
№ 11           Bakı şəhəri, 14 yanvar 2022-ci il

“İdman sahəsində seleksiya üzrə baş mütəxəssislərə aylıq vəzifə maaşlarının müəyyən 
edilməsi haqqında” Azərbaycan Respublikası Nazirlər Kabinetinin 2005-ci il 13 may 
tarixli 86 nömrəli Qərarında dəyişiklik edilməsi barədə

Azərbaycan Respublikası 
Konstitusiyasının 119-cu maddəsinin 
səkkizinci abzasını rəhbər tutaraq, 
Azərbaycan Respublikası Prezidentinin 
“Əhalinin sosial rifahının qorunması 
sahəsində əlavə tədbirlər haqqında” 
2021-ci il 16 oktyabr tarixli 2965 nömrəli 
Sərəncamının 1-ci hissəsinin icrasını 

təmin etmək məqsədilə Azərbaycan 
Respublikasının Nazirlər Kabineti qərara 
alır:

1. “İdman sahəsində seleksiya üzrə baş 
mütəxəssislərə aylıq vəzifə maaşlarının 
müəyyən edilməsi haqqında” Azərbaycan 
Respublikası Nazirlər Kabinetinin 
2005-ci il 13 may tarixli 86 nömrəli 

Qərarının (Azərbaycan Respublikasının 
Qanunvericilik Toplusu, 2005, № 5, maddə 
453; 2007, № 11, maddə 1179; 2008, № 9, 
maddə 863; 2014, № 3, maddə 310; 2018, 
№ 3, maddə 615; 2019, № 10, maddə 1676; 
2020, № 9, maddə 1212) 1-ci hissəsində 
“890 (səkkiz yüz doxsan)” sözləri “1070 
(min yetmiş)” sözləri ilə əvəz edilsin.

2. Bu Qərar 2022-ci il yanvarın 1-dən 
tətbiq edilir.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 17           Bakı şəhəri, 14 yanvar 2022-ci il

“Yol-nəqliyyat hadisələri ilə bağlı ümumi xilasetmə fəaliyyətinin təşkili Qaydaları”nın 
təsdiq edilməsi haqqında

Azərbaycan Respublikası Prezidentinin 
2018-ci il 27 dekabr tarixli 852 nömrəli 
Sərəncamı ilə təsdiq edilmiş “Azərbaycan 
Respublikasında yol hərəkətinin 

təhlükəsizliyinə dair 2019-2023-cü illər üçün 
Dövlət Proqramı”nın həyata keçirilməsi üzrə 
Tədbirlər Planı”nın 7.5.1.1-ci yarımbəndinin 
icrasını təmin etmək məqsədilə Azərbaycan 

Respublikasının Nazirlər Kabineti qərara 
alır:

“Yol-nəqliyyat hadisələri ilə bağlı 
ümumi xilasetmə fəaliyyətinin təşkili 
Qaydaları” təsdiq edilsin (əlavə olunur).

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 12           Bakı şəhəri, 14 yanvar 2022-ci il

“Dövlət büdcəsindən maliyyələşdirilən sahələrdə çalışan işçilərin Vahid Tarif 
Cədvəli ilə müəyyən edilmiş aylıq tarif (vəzifə) maaşlarının tənzimlənməsi və “Dövlət 
büdcəsindən maliyyələşdirilən sahələrdə çalışan işçilərin Vahid Tarif Cədvəli ilə 
müəyyən edilmiş aylıq tarif (vəzifə) maaşlarının tənzimlənməsi haqqında” Azərbaycan 
Respublikası Nazirlər Kabinetinin 2018-ci il 13 mart tarixli 89 nömrəli Qərarında 
dəyişiklik edilməsi barədə” Azərbaycan Respublikası Nazirlər Kabinetinin 2019-cu il 28 
fevral tarixli 68 nömrəli Qərarında dəyişiklik edilməsi haqqında

Azərbaycan Respublikası 
Prezidentinin “Minimum aylıq 
əməkhaqqının məbləğinin artırılması və 
“Minimum aylıq əməkhaqqının artırılması 
haqqında” Azərbaycan Respublikası 
Prezidentinin 2019-cu il 18 iyun tarixli 
1265 nömrəli Sərəncamında dəyişiklik 
edilməsi barədə” 2021-ci il 17 dekabr 
tarixli 3051 nömrəli Sərəncamının 2.1-ci 
bəndinin icrasını təmin etmək məqsədilə 

Azərbaycan Respublikasının Nazirlər 
Kabineti qərara alır:

1. Dövlət büdcəsindən maliyyələşdirilən 
sahələrdə çalışan işçilərin Vahid Tarif 
Cədvəli ilə müəyyən edilmiş aylıq tarif 
(vəzifə) maaşlarının məbləği bu Qərarın 
əlavəsinə uyğun olaraq müəyyən edilsin. 

2. “Dövlət büdcəsindən 
maliyyələşdirilən sahələrdə çalışan işçilərin 
Vahid Tarif Cədvəli ilə müəyyən edilmiş ay-

lıq tarif (vəzifə) maaşlarının tənzimlənməsi 
və “Dövlət büdcəsindən maliyyələşdirilən 
sahələrdə çalışan işçilərin Vahid Tarif 
Cədvəli ilə müəyyən edilmiş aylıq tarif 
(vəzifə) maaşlarının tənzimlənməsi haq-
qında” Azərbaycan Respublikası Nazirlər 
Kabinetinin  2018-ci il 13 mart tarixli 89 
nömrəli Qərarında dəyişiklik edilməsi 
barədə” Azərbaycan Respublikası Nazirlər 
Kabinetinin 2019-cu il 28 fevral tarixli 68 
nömrəli Qərarının (Azərbaycan Respubli-
kasının Qanunvericilik Toplusu, 2019, № 2, 
maddə 364, № 8, maddə 1452) 1-ci hissəsi 
ləğv edilsin.

3. Bu Qərar 2022-ci il yanvarın 1-dən 
tətbiq edilir.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 13           Bakı şəhəri, 14 yanvar 2022-ci il

“Dövlət qulluğu ilə bağlı bəzi məsələlərin tənzimlənməsi 
haqqında” Azərbaycan Respublikası Nazirlər Kabinetinin  
2004-cü il 28 sentyabr tarixli 142 nömrəli Qərarında dəyişiklik 
edilməsi barədə

Azərbaycan Respublikası Prezidentinin “Minimum aylıq 
əməkhaq-qının məbləğinin artırılması və “Minimum aylıq 
əməkhaqqının artırıl-ması haqqında” Azərbaycan Respublikası 
Prezidentinin 2019-cu il 18 iyun tarixli 1265 nömrəli Sərəncamında 
dəyişiklik edilməsi barədə” 2021-ci il 17 dekabr tarixli 3051 nömrəli 
Sərəncamının 2.1-ci bəndinin icrasını təmin etmək məqsədilə 
Azərbaycan Respublikasının Nazirlər Kabineti qərara alır:

1. “Dövlət qulluğu ilə bağlı bəzi məsələlərin tənzimlənməsi 
haqqında” Azərbaycan Respublikası Nazirlər Kabinetinin 2004-
cü il 28 sentyabr tarixli 142 nömrəli Qərarının (Azərbaycan 
Respublikasının Qanunvericilik Toplusu, 2004, № 9, maddə 755; 
2005, № 12, maddə 1224; 2007, № 2, maddələr 180, 186; 2008,  
№ 2, maddə 120, № 7, maddə 688; 2013, № 12, maddə 1631; 2018, 
№ 2, maddə 344, № 3, maddə 609; 2019, № 2, maddə 367, № 8, 
maddə 1454) 2-ci hissəsi aşağıdakı redaksiyada verilsin:

“2. Dövlət orqanlarında çalışan dövlət qulluqçusu olmayan 
işçilərin (xadimə, dalandar, bağban, gözətçi, ocaqçı, ixtisas dərəcəsi 
olmayan fəhlə və s.) aylıq vəzifə maaşları 2022-ci il yanvarın 1-dən 

aşağıdakı məbləğdə müəyyən edilsin:

Sıra
№-si

Aylıq vəzifə 
maaşının 
məbləği 

(manatla)

1. Ali kateqoriya dövlət orqanlarında 370
2. 1-ci kateqoriya dövlət orqanlarında 355

3. 2-ci və 3-cü kateqoriya dövlət 
orqanlarında 335

4. 4-cü və 5-ci kateqoriya dövlət 
orqanlarında 315

2. Bu Qərarın 1-ci hissəsində qeyd olunan işçilərin mükafatlan-
dırılması məqsədilə hər il növbəti il üçün təsdiq edilən dövlət 
büdcəsində onların çalışdıqları dövlət orqanlarında həmin işçilər 
üçün müəyyən olunmuş aylıq vəzifə maaşının 3 misli həcmində 
əlavə vəsaitlər nəzərdə tutulur.

3. Bu Qərar 2022-ci il yanvarın 1-dən tətbiq edilir.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 16           Bakı şəhəri, 14 yanvar 2022-ci il

“Bilik və bacarıqlarının diaqnostik qiymətləndirilməsi aparılmış dövlət peşə təhsili 
müəssisələrində idarəetmə, təhsil və təlim fəaliyyəti ilə məşğul olan işçilərin aylıq vəzifə 
maaşları sxeminin və məbləğlərinin təsdiq edilməsi haqqında” Azərbaycan Respublikası 
Nazirlər Kabinetinin 2018-ci il 1 fevral tarixli 26 nömrəli Qərarında dəyişiklik edilməsi 
barədə

“Dövlət peşə təhsili müəssisələrində 
çalışan, bilik və bacarıq-larının diaqnostik 
qiymətləndirilməsi aparılmış müəllimlərin, 
o cümlədən gənclərin çağırışaqədərki 
hazırlıq və fiziki tərbiyə rəhbərlərinin, 
idarəetmə və təlim fəaliyyəti ilə məşğul 
olan işçilərin əməkhaqlarının artırılması 
haqqında” Azərbaycan Respublikası 
Prezidentinin 2021-ci il 17 dekabr tarixli 
3054 nömrəli Sərəncamının 2-ci hissəsinin 
icrasını təmin etmək məqsədilə Azərbaycan 
Respublikasının Nazirlər Kabineti qərara 
alır:

1. “Bilik və bacarıqlarının diaqnostik 
qiymətləndirilməsi aparılmış dövlət 
peşə təhsili müəssisələrində idarəetmə, 
təhsil və təlim fəaliyyəti ilə məşğul olan 
işçilərin aylıq vəzifə maaşları sxeminin və 
məbləğlərinin təsdiq edilməsi haqqında” 
Azərbaycan Respublikası Nazirlər 
Kabinetinin 2018-ci il 1 fevral tarixli 

26 nömrəli Qərarında (Azərbaycan 
Respublikasının Qanunvericilik Toplusu, 
2018, № 2, maddə 330, № 3, maddə 613, 
№ 12 (II kitab), maddə 2741; 2019, № 9, 
maddə 1549) aşağıdakı dəyişikliklər edilsin:

1.1. 6-cı hissədə “660”, “595”, “530” 
rəqəmləri müvafiq olaraq “792”, “ 714”, 
“636” rəqəmləri ilə əvəz edilsin;

1.2. həmin Qərarla təsdiq edilmiş 
1 nömrəli əlavə - “Dövlət peşə təhsili 
müəssisələrində çalışan, bilik və 
bacarıqlarının diaqnostik qiymətləndirilməsi 
aparılmış müəllimlərin aylıq vəzifə 
maaşlarının sxemi” yeni redaksiyada təsdiq 
edilsin (əlavə olunur);

1.3. həmin Qərarla təsdiq edilmiş 
2 nömrəli əlavə - “Dövlət peşə təhsili 
müəssisələrində çalışan, bilik və 
bacarıqlarının diaqnostik qiymətləndirilməsi 
aparılmış baş ustaların aylıq vəzifə 
maaşlarının sxemi” yeni redaksiyada təsdiq 

edilsin (əlavə olunur);
1.4. həmin Qərarla təsdiq edilmiş 

3 nömrəli əlavə - “Dövlət peşə təhsili 
müəssisələrində çalışan, bilik və 
bacarıqlarının diaqnostik qiymətləndirilməsi 
aparılmış istehsalat təlimi ustalarının aylıq 
vəzifə maaşlarının sxemi” yeni redaksiyada 
təsdiq edilsin (əlavə olunur);

1.5. həmin Qərarla təsdiq edilmiş 
4 nömrəli əlavə - “Dövlət peşə təhsili 
müəssisələrində çalışan, bilik və 
bacarıqlarının diaqnostik qiymətləndirilməsi 
aparılmış gənclərin çağırışaqədərki hazırlığı 
rəhbərlərinin aylıq vəzifə maaşlarının 
sxemi” yeni redaksiyada təsdiq edilsin 
(əlavə olunur);

1.6. həmin Qərarla təsdiq edilmiş 
5 nömrəli əlavə - “Dövlət peşə təhsili 
müəssisələrində çalışan, bilik və 
bacarıqlarının diaqnostik qiymətləndirilməsi 
aparılmış fiziki tərbiyə rəhbərlərinin aylıq 
vəzifə maaşlarının sxemi” yeni redaksiyada 
təsdiq edilsin (əlavə olunur).

2. Bu Qərar 2022-ci il yanvarın 1-dən 
tətbiq edilir.

Əli ƏSƏDOV 
Azərbaycan Respublikasının Baş naziri

İşğaldan azad olunmuş ərazilərə 
avtobus marşrutları açılır

Müzəffər Ali Baş Komandan, Prezident İlham Əliyevin 
rəhbərliyi ilə Azərbaycanın ərazi bütövlüyü bərpa edildi və tarixi 
torpaqlarımıza Böyük Qayıdışın əsası qoyuldu. Bu gün işğaldan 
azad olunan ərazilərdə bərpa və yenidənqurma işlərinin aparılması, 
lazımi infrastrukturun qurulması, doğma yurdlarına qayıtmaq 
istəyən vətəndaşların yaşayışı və işgüzar fəaliyyəti üçün şəraitin 
yaradılması dövlət siyasətinin prioritetlərindən biridir.

İşğaldan azad edilmiş ərazilərdə 
məsələlərin mərkəzləşdirilmiş qaydada 
həlli üçün Azərbaycan Respublikası 
Prezidenti İlham Əliyevin 2020-ci il 
24 noyabr tarixli Sərəncamı ilə yara-
dılmış Əlaqələndirmə Qərargahının 
fəaliyyəti dövlətimizin başçısının bu 
ərazilərdə quruculuq işlərinin aparıl-
ması üzrə müəyyənləşdirdiyi strateji 
istiqamətlərə və tapşırıqlara uyğun 
olaraq davam etdirilir. İşğaldan azad 
olunmuş ərazilərin bərpası və yenidən 
qurulması istiqamətində həyata 
keçirilən məqsədyönlü fəaliyyətin 
əsas məqamlarından biri Azərbaycan 
vətəndaşlarının tam təhlükəsiz şəraitdə 
öz doğma torpaqlarında yenidən 
məskunlaşmasının ən qısa zaman-
da təmin edilməsidir. Bu istiqamətdə 
görülən işlər çərçivəsində vətəndaşların 
mərhələli şəkildə həmin ərazilərə 
müntəzəm səfərlərinin təşkili məqsədilə 
Rəqəmsal İnkişaf və Nəqliyyat Nazirliyi 
yanında Dövlət Avtomobil Nəqliyyatı 

Xidməti tərəfindən işğaldan azad olun-
muş ərazilərə avtobus marşrutları açılır.

Müxtəlif sosial qruplardan olan 
insanların işğaldan azad edilən 
ərazilərə mütəmadi səfərlərinin təşkili 
və yenidənqurma işlərinin genişlənməsi 
ilə əlaqədar olaraq müvafiq icazə 
əsasında ezam edilən işçilərin say çox-
luğu müntəzəm avtobus marşrutunun 
yaradılmasını zəruri edir. Bu məqsədlə, 
ilkin olaraq daşımaların və sərnişinlərin 
təhlükəsizliyi nəzərə alınmaqla ən 
çox ehtiyac duyulan istiqamətlər üzrə 
müntəzəm avtobus marşrutlarının yara-
dılması qərara alınıb. 

AZƏRTAC xəbər verir ki, işğaldan 
azad olunmuş ərazilərə müntəzəm avto-
bus marşrutlarının açılması ilə əlaqədar 
yanvarın 18-də brifinq keçirilib. Brifinqdə 
bildirilib ki, yanvarın 24-dən etibarən 
Bakı-Şuşa, Bakı-Ağdam, Əhmədbəyli-
Şuşa, Füzuli Beynəlxalq Hava Limanı-
Şuşa, Bərdə Ağdam istiqamətlərində 
şəhərlərarası müntəzəm avtobus 

marşrutları istifadəyə veriləcək. Artıq 
hər bir marşrut üzrə sınaq səfərləri 
həyata keçirilib, istismar ediləcək 
avtobusların sinifləri müəyyən olunub. 
Reyslər Əhmədbəyli-Şuşa marşrutu 
üzrə həftədə 4 dəfə, digər istiqamətlər 
üzrə isə 2 dəfə olmaqla təşkil ediləcək. 
Füzuli Beynəlxalq Hava Limanı-Şuşa 
avtobus marşrutunun fəaliyyəti təyyarə 
aviareysləri ilə uzlaşdırılacaq.

Növbəti günlərdə marşrut xətlərinə 
bilet satışı onlayn qaydada həyata 
keçiriləcək. Vətəndaşlar “Yolumuz 
Qarabağa” portalı vasitəsilə onlayn bilet 
ala bilərlər. 

Sərnişinlər gediş və qayıdış 
biletlərini əvvəlcədən eyni vaxtda 
sifariş etməlidirlər. Müəyyən imtiyazlı 
şəxslərə ildə bir dəfə bu istiqamətlər 
üzrə pulsuz bilet almaq imkanı yaradı-
lıb. Bu kateqoriyaya Vətən Müharibəsi 
Qəhrəmanları, Milli Qəhrəmanlar, şəhid 
ailəsinin üzvləri, Qarabağ müharibəsi 
əlilləri aiddir. İmtiyazlı şəxslər də daxil 
olmaqla bütün şəxslərə işğaldan azad 
olunmuş ərazilərə il ərzində yalnız bir 
dəfə səfər etmək hüququ verilir. Sərnişin 
daşınması ilə bağlı müəyyən olunmuş 
kateqoriyalar üzrə növbəliliyin təmin 
edilməsi, kvotalara riayət edilməsi və 
güzəştlərin tətbiqi məqsədilə onlayn 
bilet satışı xidməti işğaldan azad olun-
muş ərazilərə giriş icazəsi sisteminə, 
həmçinin COVID-19 virusuna yoluxma 
risklərinin minimuma endirilməsi üçün 
müvafiq informasiya sistemlərinə inteq-
rasiya olunub.

Hərəkət təhlükəsizliyinin təmin 
edilməsi məqsədilə müvafiq qurumlarla 
birgə marşrutun hərəkət sxemi və daya-
nacaq yerləri müəyyən olunub.

Yeni marşrutlar üzrə 
sərnişindaşımanı həyata keçirəcək 
sürücülər mina təhlükəsizliyinə 
dair təlimlərə cəlb edilib və onlara 
əsas təhlükəsizlik qaydalarına dair 
Təlimat kitabçaları təqdim olunub. 
Sərnişinlərin məlumatlandırılması və 
təlimatlandırılması üçün avtobuslarda 
mina təhlükəsizliyi ilə bağlı videoçarxlar 
nümayiş etdiriləcək. Həmçinin hər bir 
oturacağın üzərinə mina təhlükəsizliyi ilə 
bağlı təlimat broşurası yerləşdiriləcək. 
Avtobuslar ilkin tibbi yardım çantaları ilə 
təchiz edilib.

Dövlət Miqrasiya Xidmətində 2021-ci ilin  
yekunlarına həsr olunmuş mətbuat konfransı keçirilib

Yanvarın 18-də Dövlət Miqrasiya Xidmətinin 
(DMX) mərkəzi aparatında kütləvi informasiya vasitələri 
nümayəndələrinin iştirakı ilə 2021-ci ilin yekunlarına həsr olunmuş 
mətbuat konfransı keçirilib.

AZƏRTAC xəbər verir ki, tədbirdə 
Xidmət rəisi Vüsal Hüseynov 2021-ci 
ildə miqrasiya sahəsində atılan uğurlu 
addımlardan, həyata keçirilən sosial 
layihələrdən, qanunvericiliyə edilən 
dəyişikliklərdən, beynəlxalq əməkdaşlığın 
daha da inkişaf etdirilməsi istiqamətində 
görülən işlərdən danışıb, ümumi statistik 
rəqəmləri diqqətə çatdırıb.

Bildirib ki, fəaliyyətini pandemiyanın 
tələblərinə uyğun şəkildə quran DMX-də 
vətəndaşlara göstərilən xidmətlərin 
şəffaf və keyfiyyətlə həyata keçirilməsi, 
vətəndaş məmnunluğunun və rahatlığının 
təmin olunması ötən il də prioritet məsələ 
kimi diqqət mərkəzində saxlanılıb. İnzibati 
prosedurların minimuma endirilməsi, 
elektronlaşmanın geniş təşviqi, müraciət 
edən əcnəbilərin və vətəndaşlığı olma-
yan şəxslərin sənəd qəbulunun opti-
mallaşdırılması, icazə prosedurunun 
sadələşdirilməsi həyata keçirilib. Ötən 
il Dövlət Miqrasiya Xidməti tərəfindən 
xidmət səviyyəsinın yüksəldilməsi 
istiqamətində görülən işlər nəticəsində 
“ASAN xidmət indeksi” üzrə 2020-2021-ci il 
qiymətləndirmənin nəticələrinə dair hesa-
bata əsasən, DMX ardıcıl olaraq dördün-
cü dəfə mərkəzi icra hakimiyyəti orqanları 
sırasında ən yüksək nəticəni (92,78 faiz) 
göstərib.

DMX-nin fəaliyyəti ilə bağlı statis-
tik rəqəmləri diqqətə çatdıran Xidmət 
rəisi bildirib ki, ötən il ölkəyə giriş edən 
əcnəbilərin sayı 791 min 983 nəfər olub. 
Bu da 2020-ci ilin müvafiq dövrü ilə 
müqayisədə 0,5 faiz azalma deməkdir. 
Keçən il 2020-ci illə müqayisədə olduğu 
yer üzrə qeydiyyatda 14,6 faiz, ölkədə 
müvəqqəti yaşamalarda 19,8 faiz, 
daimi yaşayanlarda 43,6 faiz, iş icazəsi 

alanlarda 43,2 faiz artım müşahidə 
olunub. Ötən il 420 şəxsin readmissiya 
edildiyini söyləyən Xidmət rəisi ha-
zırda Azərbaycanda olan və yaşayan 
əcnəbilərin sayının 129 min 590 nəfər 
olduğunu vurğulayıb. 

V.Hüseynov qeyd edib ki, ötən dövrdə 
Dövlət Miqrasiya Xidməti tərəfindən 
e-xidmətlərin geniş tətbiqi, onların sayının 
və keyfiyyətinin artırılması, vətəndaşların 
xidmətlərdən məmnunluğunun 
yüksəldilməsi məqsədilə bütün elektron 
xidmətlər üzrə yenilənmə işləri aparılıb. 
Bundan başqa, iki yeni – “Xarici dövlətin 
vətəndaşlığını qəbul etmiş Azərbaycan 
Respublikasının vətəndaşı tərəfindən 
bu barədə məlumatın verilməsi” və 
“Şəxsin Azərbaycan Respublikası-
nın vətəndaşlığına mənsubiyyətinin 
müəyyənləşdirilməsi” elektron xidmət 
yaradılıb.

Cari il DMX-nin beynəlxalq 
əməkdaşlıq sahəsində əldə etdiyi 
nəticələrə toxunan Xidmət rəisi bildi-
rib ki, Miqrasiya Siyasətinin İnkişafı 
üzrə Beynəlxalq Mərkəz (MSİBM) ilə 
əməkdaşlıq şəraitində “Azərbaycanla 
Yerdəyişmə üzrə Tərəfdaşlığın həyata 
keçirilməsinə dəstək (MOBILAZE 2)“ 
layihəsinin icrasına başlanıb.

Xidmət rəisi bildirib ki, Azərbaycan 
Respublikası BMT-nin Miqrasiya 
Şəbəkəsinin dəvəti ilə Cənub Şərqi Avro-
pa, Şərqi Avropa və Mərkəzi Asiya regio-
nu üzrə “Çempion ölkələr”  təşəbbüsünə 
qoşulan birinci ölkədir. Bu təşəbbüs 
BMT-nin Miqrasiya Şəbəkəsi tərəfindən 
2020-ci ilin sentyabrında təsis olunub. 

Vüsal Hüseynov, həmçinin BMT-nin  
İnkişaf Fondunun maliyyə dəstəyi ilə 
2020-ci il noyabrın 1-dən icrasına baş-

lanılmış “Azərbaycanda Miqrasiya üzrə 
Regional Təlim Mərkəzinin yaradılmasına 
dəstək” layihəsi çərçivəsində miqrasiya 
ilə bağlı müxtəlif sahələr üzrə milli və 
beynəlxalq səviyyədə təlimlərin təşkil 
edildiyini də diqqətə çatdırıb. Layihə 
çərçivəsində Miqrasiya üzrə Regional 
Təlim Mərkəzi tərəfindən 10 ölkədən 
nümayəndələrin iştirakı ilə miqrasiyanın 
müxtəlif sahələrinə aid dörd təlim təşkil 
olunub.

DMX cari ildə Xidmət yanında 
İctimai Şura və Məşvərət Şurası ilə sıx 
əməkdaşlığı davam etdirib. 2021-ci ildə 
İctimai Şuraya növbəti seçkilər keçirilib. 
Səsvermənin nəticələri əsasında növbəti 
iki il müddətinə Dövlət Miqrasiya Xidməti 
yanında İctimai Şura 9 nəfərdən (əvvəlki 
illərdə 7 nəfərdən) ibarət tərkibdə forma-
laşıb.

Bildirilib ki, miqrasiya qanunvericiliyi 
ilə bağlı Dövlət Miqrasiya Xidmətinin 
regional miqrasiya idarələrinin əhatə 
etdiyi rayon və şəhərlərdə ümumilikdə 29 
maarifləndirmə-məlumatlandırma tədbiri, 
170 səyyar xidmət təşkil edilib. Dövlət 
Miqrasiya Xidmətinin fasiləsiz fəaliyyət 
göstərən 919 - Çağrı Mərkəzinə cari il 
ərzində edilən zənglərin sayı 112 min 805 
olub.

Xidmət rəisi vurğulayıb ki, Dövlət Miq-
rasiya Xidməti sosial layihələrin reallaş-
dırılmasını ötən il də diqqət mərkəzində 
saxlayıb. Şəhid və qazi ailələri ilə bağlı 
layihələr, “Miqrasiya Könüllüsü” İctimai 
Birliyinin fəaliyyəti, “Miqrasiya Məktəbi-4” 
layihəsi, əcnəbi və qaçqın statusu 
əsasında yaşayan aztəminatlı ailələrə 
istiqamətlənən fəaliyyət və digər sosial 
layihələrə toxunan V.Hüseynov sada-
lanan tədbirlərin Xidmətin bütün sosial 
şəbəkə hesablarında ictimailəşdirildiyini 
vurğulayıb.

Sonra media nümayəndələrinin sual-
ları cavablandırılıb. 

